
   ՀՀ կառավարության որոշման նախագծի 

ՀՀ կառավարության 2024 թվականի մարտի 21-ի N413-Ա որոշման համաձայն որպես նվիրատվություն Հայաստանի Հանրապետությանն է ընդունվել ՀՀ Սյունիքի մարզի Գորիս համայնքի սեփականությունը հանդիսացող 9 միավոր հողամասերը և պետական սեփականություն հանդիսացող 4 միավոր հողամասերը, կառուցված բնակելի տների գրանցման նպատակով ամրացվել են ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին։
[bookmark: _Hlk170294623][bookmark: _Hlk170294789]Հիմք ընունելով ՀՀ Սյունիքի մարզպետի աշխատակազմի 24․06․2024թ․ թիվ 01/05/04499-2024 գրությամբ ներկայացված տեղեկատվությունը՝ մշակվել է «Գույք նվիրելու մասին» ՀՀ կառավարության որոշման նախագիծը, համաձայն որի նախատեսվում է պետական սեփականություն հանդիսացող՝ Հայաստանի Հանրապետության Սյունիքի մարզի Գորիս համայնքի Շուռնուխ գյուղում գտնվող անշարժ գույքը  (թվով 13 բնակելի տներ և անասնաշենքեր), ինչպես նաև դրանց զբաղեցրած, օգտագործման և սպասարկման համար հատկացված հողամասերը սեփականության իրավունքով նվիրել քաղաքացիներին։
Նախագծով սահմանվել է նաև, որ նվիրառուների հետ կնքվող նվիրատվության պայմանագրերից բխող գույքային իրավունքների պետական գրանցման և նոտարական ծախսերը ենթակա են իրականացման՝ ՀՀ ՏԿԵՆ պատական գույքի կառավարման կոմիտեի միջոցների հաշվին:
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Պետական սեփականություն հանդիսացող Հայաստանի Հանրապետության Սյունիքի մարզի Գորիս համայնքի Շուռնուխ գյուղում գտնվող անշարժ գույքը  (թվով 13 բնակելի տներ և անասնաշենքեր), ինչպես նաև դրանց զբաղեցրած, օգտագործման և սպասարկման համար հատկացված հողամասերը Հայաստանի Հանրապետության քաղաքացիներին նվիրելը  բխում է ՀՀ կառավարության  2021-2026թթ. ծրագրի պահանջներից։
«Գույք նվիրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

